Коми Республикалӧн Веськӧдлан котырса Веськӧдлысьлысь могъяс недыр олӧмӧ пӧртысь Cергей Гапликов тшӧктіс дінмуса Веськӧдлан котырлы корсьны позянлун федеральнӧй тшупӧд вылын участвуйтны коммунальнӧй инфраструктура объектъяс выльмӧдан проектъяс конкурсын 
Канмусянь отсӧг сетан выль уджтасын участвуйтны позянлун йылысь висьталіс талун Оланін да коммунальнӧй овмӧс выльмӧдны отсалан фондса медыджыд директор  Константин Цицин сӧвещание вылын, кӧні сёрнитісны аварийнӧй оланінысь гражданаӧс мӧдлаӧ овмӧдан уджтас збыльмӧдӧм йылысь.
Константин Цицин юӧртіс, мый тавосянь заводитіс уджавны уджтас, мый серти кутасны отсавны дінмуяслы выльмӧдны коммунальнӧй инфраструктурасӧ сэтшӧм каръясын, кӧні олысьыс 250 сюрс мортысь абу унджык. Сылӧн кывъяс серти, 2016 во вылӧ проектъяс сьӧмӧн ӧтув могмӧдӧм вылӧ артыштӧма 4,5 миллиард шайт: “Вӧзъя видлавны проектсӧ кутшӧмкӧ муниципальнӧй юкӧнын уджтасӧ пыртӧм вылӧ”.

Сергей Гапликов тшӧктіс Коми Республикаса Веськӧдлан котырлы дасьтыны вӧзйӧмъяс дінмулы конкурсын участвуйтӧм вылӧ, тӧд вылӧ босьтны сійӧс, мый колӧ бура дасьтыны заявкаын сетан документъяссӧ.
